
Astudiaeth Achos y Model Mynydd Iâ
1. Cefndir / cyd-destun 
Mae'r Model Mynydd Iâ yn offeryn gweledol syml y gellir ei ddefnyddio i archwilio sefyllfa neu system o ddiddordeb, i ddangos sut mae'r digwyddiadau arwynebol yr ydym yn aml yn ymateb iddynt yn cael eu hategu gan batrymau, strwythurau a chredoau llai gweladwy. Mae'r strwythurau llai gweladwy hyn yn achosi i ddigwyddiadau gweladwy barhau i ailadrodd.
2. Sefyllfa
Hwyluswyd gweithdy y Model Mynydd Iâ yng Nghynhadledd Iechyd Cyhoeddus Cymru ym mis Hydref 2025. Mynychwyd Cynhadledd Iechyd Cyhoeddus Cymru gan tua 400 o gynrychiolwyr, gyda mynychwyr o’r sectorau cyhoeddus, preifat, academaidd a’r trydydd sector, a’r thema oedd “gweithredu heddiw, er mwyn cenedl iachach yfory”. 
Cynhaliodd yr Uned Penderfynyddion Ehangach Iechyd a thîm Llunio Lleoedd ar gyfer Llesiant yng Nghymru weithdy lle cafodd 50 o gynrychiolwyr gyfle i archwilio ac ennill profiad o ddefnyddio offer meddwl systemau i archwilio materion 'drygionus'. 
Dyluniwyd y gweithdy, Edrych o dan wyneb problemau drygionus: gweithredu nawr er mwyn yfory iachach, i alluogi'r mynychwyr i edrych ar achosion sylfaenol problemau 'drygionus', archwilio i ba raddau y gallent hwy neu eu sefydliad gymryd camau i fynd i'r afael â'r problemau hyn, a myfyrio ar sut y gallent gymhwyso'r dulliau hyn yn ymarferol. 
3. Dull 
Cyflwynwyd y sesiwn gan Marie Brousseau-Navarro, Dirprwy Gomisiynydd a Chyfarwyddwr Iechyd, Swyddfa Comisiynydd Cenedlaethau’r Dyfodol. Mae Swyddfa Cenedlaethau'r Dyfodol a thîm yr Uned Penderfynyddion Ehangach Iechyd wedi datblygu cysylltiadau cryfion trwy ffrydiau gwaith a'r Rhaglen Llunio Lleoedd yn y drefn honno, i ddatblygu gallu meddwl systemau sy'n cyd-fynd â'r pum ffordd o weithio. 
“Mae gwella llesiant yng Nghymru nawr ac yn y tymor hir yn gofyn i ni feddwl ac ymddwyn yn wahanol. Bydd y methodolegau a gyflwynir heddiw yn helpu i wneud hyn yn union drwy nodi a thargedu achosion sylfaenol ein heriau a thrwy ein galluogi i weld yn glir beth sydd rhaid i ni ei wneud i ddylanwadu ar ganlyniadau. Mae hyn yn cyd-fynd â’r egwyddor datblygu cynaliadwy sy’n orfodol ar gyfer y gwasanaeth cyhoeddus yng Nghymru.”
(Marie Brousseau-Navarro, Dirprwy Gomisiynydd a Chyfarwyddwr Iechyd, Swyddfa Comisiynydd Cenedlaethau'r Dyfodol, Hydref 2025.)
Yn dilyn cyflwyniad byr a throsolwg o broblemau 'drygionus', esboniwyd y Model Mynydd Iâ. Cyflwynodd hwylusydd gofal iechyd o Gyngor Trydydd Sector Caerdydd, sydd ar hyn o bryd yn aelod o’r Rhaglen Llunio Lleoedd ar gyfer Llesiant yng Nghymru, astudiaeth achos. Siaradodd am ei ddull o weithio gyda sefydliadau trydydd sector, gan egluro sut mae'n defnyddio'r Model Mynydd Iâ i ennyn safbwyntiau amrywiol, er mwyn sicrhau bod lleisiau rhanddeiliaid yn cael eu cynrychioli mewn ymgynghoriadau..
Mewn grwpiau bach, gofynnwyd i gyfranogwyr y gweithdai ddewis un o dair problem 'drygionus' sy'n effeithio ar iechyd a llesiant: plant yn cael eu gyrru i'r ysgol, cyflogaeth i bobl anabl, neu ansawdd aer gwael parhaus sy'n gysylltiedig â thraffig mewn cymdogaethau difreintiedig. Drwy gydweithio, ymarferodd y cyfranogwyr ddefnyddio’r Model Mynydd Iâ i ystyried gwahanol lefelau’r broblem, o’r wyneb i lawr i'r modelau meddyliol, y credoau a'r rhagdybiaethau dyfnaf, a allai fod yn gyrru strwythurau, prosesau, patrymau ac ymddygiad ar yr wyneb.
Yna gofynnwyd i'r cynrychiolwyr weithio i’r gwrthdro yn ôl i fyny'r model, gan ystyried ymyriadau i fynd i'r afael â phob un o'r problemau.

4. Adborth ar ddefnyddio'r Model Mynydd Iâ
Gofynnwyd i gyfranogwyr y gweithdy ddisgrifio eu profiad o ddefnyddio'r model ac unrhyw fewnwelediadau a gawsant. Er bod y rhan fwyaf o'r cyfranogwyr yn newydd i ddefnyddio'r Model Mynydd Iâ, gwnaethant adrodd eu bod yn ei chael yn syml i'w ddefnyddio, yn llawn mewnwelediad ac yn ddefnyddiol.

Fe wnaeth defnyddio'r model ysgogi myfyrio dyfnach ar ddylanwad personol a phroffesiynol, dinasyddiaeth weithredol, ac eiriolaeth. Roedd y cyfranogwyr yn cydnabod cyfleoedd i effeithio ar newid, archwilio achosion craidd, a dathlu cynnydd. Gwnaeth y dull gefnogi newid meddylfryd, tynnu sylw at rwystrau strwythurol o gymharu â rhwystrau canfyddedig, ac atgyfnerthu gwerth profiad o lygad y ffynnon. Fe'i ystyriwyd yn offeryn ymarferol ar gyfer arweinyddiaeth, gwaith polisi, a defnyddio gwybodaeth, gan annog meddwl yn hyblyg ac atebion ymarferol.

3. Effaith a dylanwad 

Yn ogystal ag ymarfer defnyddio'r Model Mynydd Iâ, ar ddiwedd y gweithdy nododd nifer o gyfranogwyr gamau gweithredu yr oeddent yn mynd i'w ddefnyddio. Roedd y rhain yn cynnwys: 


· eirioli dros newidiadau polisi, fel cyflwyno bwyd a choginio mewn ysgolion 
· Datblygu polisi cyd-gynhyrchu ar gyfer Cymru. 
· Defnyddio'r Model Mynydd Iâ yn eu cyd-destun gwaith (e.e. ymgysylltu â meddygon teulu ar benderfynyddion cymdeithasol, cefnogi Llwybrau Iechyd Cymunedol, ac ymgorffori'r model mewn hyfforddiant i fyfyrwyr a sesiynau cynhadledd rhyngweithiol)

4. Casgliad 
Roedd y gweithdy ymarferol hwn yn gyfle i weithwyr proffesiynol o bob rhan o'r sector cyhoeddus, sefydliadau gwirfoddol, y byd academaidd, polisi ac ymarfer ddefnyddio offeryn meddwl systemau i archwilio tair problem 'ddrygionus' a nodi pa brosesau, strwythur a meddylfryd y byddai angen eu newid i fynd i'r afael â'r problemau hyn.  
5. Dolen i’r adnoddau:
Llunio Lleoedd ar gyfer Llesiant yng Nghymru
Pecyn cymorth meddwl systemau cyflwyniadol ar gyfer gweision sifil - GOV.UK (www.gov.uk) (safle allanol, Saesneg yn unig)
Pecyn Cymorth Ymarfer Systemau - NPC (safle allanol, Saesneg yn unig)

